
1. Իրավական ակտի ընդունման անհրաժեշտությունը.
Որոշման նախագծի ընդունումը պայմանավորված է Մարմաշեն վանական համալիրի անվտանգ պահպանությունն ապահովելու և նպատակային օգտագործելու, պատշաճ սպասարկում իրականացնելու անհրաժեշտությամբ: Որոշման ընդունումը հնարավորություն կտա հուշարձանը և դրա տարածքը ամրացնել ԿԳՄՍ նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ին՝ իրականացնելու հուշարձանի և դրա տարածքի պահպանությունը, պատշաճ օգտագործումը և սպասարկումը: Այդ առումով հնարավոր կլինի նաև ապահովել մշտական հսկողություն հուշարձանի պահպանության վիճակի նկատմամբ: 
Որոշման ընդունմամբ հնարավոր կլինի լուծել նաև «Հայաստանի տարածքային զարգացման հիմնադրամի» կողմից «Մարմաշենի վանական համալիր տանող ճանապարհի հիմնանորոգում և հարակից տարածքի բարեկարգում» ենթածրագրով իրականացված լուսավորության անցկացման արդյունքում էլեկտրաէներգիայի ծախսի վճարման նպատակով բաժանորդային պայմանագիր կնքելու և վճարումները կատարելու հարցը, ինչը ներկայում հնարավոր չէ գույքի նկատմամբ իրավունքի հաստատագրված պատվիրատու կազմակերպության բացակայության պատճառով:
Միաժամանակ, ՀՀ կառավարության 2024 թվականի մայիսի 16-ի N 699-Ա որոշման 1-ին կետով Շիրակի մարզի, Ախուրյան համայնքի Վահրամաբերդ գյուղի 17-րդ փողոցի 47 եկեղեցի հասցեում գտնվող հողամասն ամրացվել է «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը, իսկ 2-րդ և 3-րդ կետերով նախատեսվել է մեկամսյա ժամկետում ապահովել 1-ին կետի կատարումը, ինչի համար՝ նախ, որոշման 2-րդ կետի 1-ին ենթակետի համաձայն՝ որոշումն ուժի մեջ մտնելուց հետո մեկամսյա ժամկետում որոշման 1-ին կետում նշված հողամասի անհատույց օգտագործման պայմանագրի կնքման աշխատանքներն իրականացնելու համար անհրաժեշտ է եղել համայնքի ղեկավարի որոշում: Որոշումն հաստատվել է ս./թ. հունիսի 18-ին, որի մասին «Պահպանության ծառայություն» ՊՈԱԿ-ը տեղեկացվել է նույն օրը և համայնքին տեղեկացրել՝ նույն օրը հողամասի անհատույց օգտագործման պայմանագրի նոտարական վավերացմանը լիազոր անձի ներկայությունը ապահովելու վերաբերյալ:
Սակայն հողամասի անհատույց օգտագործման պայմանագրի նոտարական վավերացումը հնարավոր չի եղել ապահովել, սկզբում՝ անշարժ գույքի նկատմամբ իրավունքների պետական գրանցման վկայականով նշված հողամասում առկա շինություններով, այնուհետև՝ Կառավարության որոշման ժամետը լրանալու հանգամանքներով պայմանավորված, միաժամանակ՝ հնարավոր չի եղել ապահովել նաև գույքի նկատմամբ գույքային իրավունքի պետական գրանցումը, իսկ համաձայն ՀՀ Քաղաքացիական օրենսգրքի 10-րդ հոդվածի 2-րդ մասի՝ «Գույքի նկատմամբ պետական գրանցման ենթակա իրավունքները ծագում են դրանց գրանցման պահից», այսինքն՝ ՀՀ կառավարության 2024 թվականի մայիսի 16-ի N 699-Ա որոշման 1-ին, 2-րդ և 3-րդ կետերի պահանջների կատարումը հնարավոր չի եղել իրականացնել: 
[bookmark: _GoBack]Հաշվի առնելով՝ ՀՀ կառավարության 25.02.2021 թվականի N 252-Լ որոշմամբ հաստատված Կառավարության աշխատակարգի 124-րդ կետի պահանջները՝ «Իրավական ակտերով պետական և տեղական ինքնակառավարման մարմինների համար սահմանված ժամկետները կարող են փոփոխվել՝ այդ իրավական ակտերում փոփոխություններ կատարելու միջոցով: Ժամկետների փոփոխման վերաբերյալ նախագծերը կարող են ներկայացվել ժամկետը լրանալուց ողջամիտ ժամկետ առաջ: Արդեն իսկ լրացած ժամկետները փոփոխման ենթակա չեն» ներկայացվել է սույն որոշման նախագիծը, ինչը հնարավորություն կընձեռնի ապահովել վերոնշյալ հողամասի և դրանում առկա շենք-շինությունների՝ պետական սեփականություն հանդիսացող և օտարման ոչ ենթակա հուշարձան հանդիսացող Մարմաշենի վանական համալիրի ամրացումը «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը:
2. Ընթացիկ իրավիճակը և խնդիրները. 
Հիմնադրամի կողմից Մարմաշենի վանական համալիր տանող ավտոճանապարհի հիմնանորոգման և բարեկարգման աշխատանքների ընթացքում իրականացված  լուսավորության անցկացման աշխատանքներից հետո հնարավոր չի եղել «Հայաստանի էլեկտրական ցանցեր» ՓԲԸ-ի հետ կնքել էլեկտրաէներգիայի ծախսի վճարման նպատակով համապատասխան պայմանագիր, քանի որ վանական համալիրի զբաղեցրած և պահպանության համար առանձնացված հողամասի նկատմամբ գրանցված է Հայաստանի Հանրապետության սեփականության  իրավունքը: Փաստորեն, պատմության  և մշակույթի անշարժ հուշարձանի և տարածքի մշտական լուսավորությունն ապահովելու համար ՓԲԸ-ի հետ համապատասխան պայմանագիր կնքելու համար Հայաստանի Հանրապետության անունից լիազորած սուբյեկտը բացակայում է:
Նկատի ունենալով, որ հուշարձանների, դրանց պատմական միջավայրի պահպանության և օգտագործման լիազորված մարմինը սահմանված է Հայաստանի Հանրապետության կրթության, գիտության, մշակույթի և սպորտի նախարարությունը, ուստի հուշարձանին առնչվող պահպանական միջոցառումների կարգավորումը հնարավոր է որոշումն ընդունելու  և Հայաստանի Հանրապետության անվամբ գրանցված և ներկայում չօգտագործվող հուշարձանը լիազորված մարմնին վերադարձնելու խնդրի կարգավորմամբ: Այդ դեպքում հնարավոր կլինի նաև տարածքի ամրագրումը նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ-ին՝ հուշարձանի պահպանության, այդ թվում՝ լուսավորության համար էլեկտրաէներգիայի ծախսի համար վճարումներն իր արտաբյուջետային եկամուտներից իրականացնելու  խնդրի լուծումը, ինչի կապակցությամբ ներկայացվել է սույն առաջարկությունը:
3․  Կարգավորման նպատակը
Մարմաշենի վանական համալիրի պահպանության, մոտեցող ճանապարհի, ավտոկայանատեղի, սպասարկման և համալիրի տարածքի լուսավորության համար էլեկտրաէներգիայի ծախսի վճարումների ապահովում: 
4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության կրթության, գիտության մշակույթի և սպորտի  նախարարության կողմից:
5. Ակնկալվող արդյունքը.
Որոշման ընդունման արդյունքում կապահովվի հուշարձանի և տարածքի լուսավորության հարցը, հուշարձան այցելող զբոսաշրջիկների և այցելուների սպասարկման խնդիրը, բարենպաստ պայմաններ կստեղծվեն բարեկարգված տարածքներում ենթակառուցվածքների գործունեությունն ապահովելու ուղղությամբ, գիշերային լուսավորության առկայությունը կնպաստի հուշարձանի զբոսաշրջային գրավչության բարձրացմանը։
6. «Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը գույք ամրացնելու և Հայաստանի Հանրապետության կառավարության 2024 թվականի մայիսի 16-ի N 699-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապը ռազմավարական փաստաթղթերի հետ.
«Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը գույք ամրացնելու և Հայաստանի Հանրապետության կառավարության 2024 թվականի մայիսի 16-ի N 699-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը «Հայաստանի վերափոխման ռազմավարության» 2050 ցուցանիշների Մեր ազգային արժեքները մասի 10-րդ կետին՝ նկատի ունենալով, որ Մարմաշենի վանական համալիրը հանդիսանում է ազգային արժեքների նյութական ժառանգության բաղադրիչների կարևորագույն մասը, հայ ժողովրդի պատմության, պետականությանն առնչվող և այդ ժամանակաշրջանի հայ ճարտարապետական մտքի նշանակալի դրսևորումներից, ուստի այն առավել դիտարժան և գրավիչ դարձնելը, գովազդելը, զբոսաշրջային ծրագրերում հուշարձանը ներառելու գործոնը հավաստագրելը, զբոսաշրջիկների քաղաքակիրթ սպասարկումը, սննդի, հանգստի կազմակերպումը զգալիորեն առնչվում է այցելուների և սպասարկման համար նախատեսված օբյեկտների անհրաժեշտ լուսավորության հարցը լուծելու հետ: Գործընթացի իրականացմամբ կապահովվի նաև արժեքավոր հուշարձանի  պահպանական միջոցառումների կազմակերպումը՝ հուշարձանի կիսաքանդ կառույցների հետագա ուսումնասիրման, ամրակայման, նորոգման, վերականգնման և տարածքի բարեկարգման աշխատանքների ապահովումը, զբոսաշրջային նպատակներով հուշարձանի գովազդումը և հանրահռչակումը, մշակութային և էկոտուրիզմի զարգացումը:  
ՀՀ կառավարության 2021 թվականի նոյեմբերի 18-ի Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին N 1902-Լ որոշմամբ հաստատված N 1 հավելվածի «Կրթության, գիտության, մշակույթի և սպորտի նախարարություն բաժնի «Մշակույթ մասի 33-րդ կետով սահմանված պահանջի հետ կապը հուշարձանի վերաբերյալ հանրությանը հստակ տեղեկատվության տրամադրման գործընթացների իրականացումն է, այն բնական միջավայրում ցուցադրելու, մշակութային զանազան միջոցառումների իրականացման հնարավորությունների ստեղծումն է:
7. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
«Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը գույք ամրացնելու և Հայաստանի Հանրապետության կառավարության 2024 թվականի մայիսի 16-ի N 699-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում լրացուցիչ ծախս չի առաջացնում: 


